
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൧

ബാദ എന്നും സിന്ധ എന്നും കുച്ച എന്നും ഗുജെറാത്ത എന്നും മാൽവാ
 എന്നും ആകുന്നു.

ഡെക്കൻ എന്ന പറഞ്ഞത, വടക്ക വശത്ത സാക്ഷാൽ ഇന്ദുസ്താൻ
 എന്നും തെക്ക വശത്തെ ഗുത്ത്പൎബ എന്നും തുംബുദ്രാ എന്നും കൃഷ്ണാ എന്നും
 ഗൻണ്ടിഗാമാ എന്നും ഉള്ള ആറുകൾക്കും മദ്ധ്യത്തിങ്കലുള്ള ദേശം ആകു
ന്നു. അത കാൻഡെഷ എന്നും ഗുന്ദ്വാന എന്നും ഓറീസാ എന്നും
 ബേറാർ എന്നും ഒാറങ്ങബാദ എന്നും ബെദെർ എന്നും ഹൈദ്രബാദ
 എന്നും വടക്കെ സൎക്കാൎസ എന്നും ബെജപൂർ എന്നുമുള്ള സംസ്ഥാനങ്ങ
ളായിട്ട വിഭജിക്കപ്പെട്ടിരിക്കുന്നു.

തെക്കെ ഇന്ദ്യാഎന്നത, ഡെക്കന്റെ തക്കോട്ടുള്ളഇന്ദ്യായുടെ ദേശം ഒ
ക്കെയും ആകുന്നു. അതിന്റെ പ്രധാന സംസ്ഥാനങ്ങൾ ദ്വാബ എ
ന്നും സീദിദ ദിക്കുകൾ എന്നും വടക്കെ കാർനാറ്റിക്ക എന്നും കനറാ
 എന്നും മൈസൂർ എന്നും ബറമ്മഹാൽ എന്നും നടുവിലത്തെ കാർനാ
റ്റിക്ക എന്നും എന്നും കുടഗ എന്നും സേലം എന്നും മലബാർ എന്നും കോയം
ബത്തൂർ എന്നും തിരുവിതാംകോട എന്നും തെക്കെ കാർനാറ്റിക്ക എ
ന്നുമുള്ളവ ആകുന്നു.

ഇന്ദുസ്താന്റെ പടിഞ്ഞറെ വശത്ത ബൊംബെയിൽ തുടങ്ങി ക
ന്യാകുമാരിവരെയുള്ള കടൽ തീരത്തെ യൂറോപ്പകാർ മലബാർ തീരം എ
ന്നും കിഴക്കെ വശത്തെ തീരത്തെ കൊറൊമണ്ടൽ തീരം എന്നും പേർ
 പറഞ്ഞവരുന്നു.

പ്രധാന ആറുകൾ.—അവയിൽ പ്രമാണപ്പെട്ടവ ഒന്നാമ
ത്തേത ഇന്ദസ്സ എന്ന ആകുന്നു. ഇന്ദ്യാക്കാർ അതിനെ സിന്ധു എന്നും മ
ഹമ്മദ എഴുത്തുകാർ ഹിന്ദ എന്നും പേർ വിളിച്ചുവരുന്നു. ൟ ആറ ഹി
മാലയ പൎവതങ്ങളിൽ നിന്ന പുറപ്പെടുകയും കാശ്മീറിന്റെയും ലഹോ
റിന്റെയും മൂൽതാന്റെയും പടിഞ്ഞാറെ വശത്ത കൂടെ ഒഴുകുകയും
 തെക്കോട്ടസിന്ധിയിൽ കൂടെ ഒഴുകുകയും അറാബിയക്കടലിൽ വീഴുകയും
 ചെയ്യുന്നു. ൟ ആറ ഏകദേശം ൧൭൦൦ നാഴിക നീളമുള്ളതും ലഹോറി
ലോളം കപ്പലുകൾ സഞ്ചരിപ്പാൻ തക്കവണ്ണം അത്ര വലിയതും ആകുന്നു.

൨ ഗ്രേക്ക എഴുത്തുകാർ ഹയിസിദ്രസ എന്ന പറഞ്ഞിരുന്ന സത്ത്ലജ
 എന്ന പേരുള്ള ആറ ഹിമാലയ പൎവതങ്ങളുടെ വടക്കുവശത്തനിന്ന
 പുറപ്പെട്ട ലഹോറിന്റെ കിഴക്ക വശത്ത കൂടെ ഒഴുകി മൂൽതാനിൽ
 ചെന്ന ചെനബ എന്ന ആറ്റിൽ വീഴുകയും ചെയ്യുന്നു. അത ഏകദേശം
 ൫൦൦ നാഴിക നീളമുള്ളതും ആകുന്നു.

൩ യമുനാ എന്ന ആറ ഗംഗയുടെ പടിഞ്ഞാറെ വശത്തിന്റെ അ
ടുക്കൽ ഹിമാലയ പൎവതങ്ങളിൽനിന്ന പുറപ്പെട്ട ഗുൎവാലിന്റെയും ദെ
ല്ഹിയുടെയും അഗ്രായുടെയും സംസ്ഥാനങ്ങളിൽ കൂടെ ഒഴുകി അള്ള ഹ
ബാദിൽ ചെന്ന ഗംഗയിൽ വീഴുന്നു. അത ഏക ദേശം നീളത്തിൽ
 ൭൦൦ നാഴികയോളം ഉള്ളത ആകുന്നു.

൪ ഗംഗ എന്ന ആറ ഹിമാലയ പൎവതങ്ങളുടെ തെക്കവശത്തിൽ നി
ന്ന പുറപ്പെട്ട ഹുൎദ്ദവാറിന്റെ അരികെ ദെല്ഹിയുടെ സംസ്ഥാനത്തിൽ
 പ്രവേശിച്ച അഗ്രായിലും അയൊധ്യയിലും അള്ളഹബാദിലും ബാഹാറ
ലും ബെങ്കാളിലും കൂടെ ഒഴുകി ബെങ്കാൾ എന്ന ഉൾക്കടലിൽ വീഴുക
യും ചെയ്യുന്നു. ഗംഗ ബെങ്കാൾ ഉൾക്കടലിൽ എത്തുന്നതിന്ന മുമ്പെ പ
ല കൈവഴിയായി ഭിന്നിച്ചിരിക്കുന്നു. അവയിൽ പടിഞ്ഞാറുള്ള രണ്ട

